
ՈՐՈՇՈՒՄ 

ՍՈՂՈՄՈՆ ԲԱԼՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ 
 ՀՈՒՇԱՏԱԽՏԱԿԻ ՏԵՂԱԴՐՄԱՆ ՄԱՍԻՆ 

  

Հիմք ընդունելով Հայաստանի Հանրապետության կառավարության 1999 թվականի 
օգոստոսի 31-ի  N 551 որոշմամբ հաստատված կարգի 2-րդ կետը՝ 

Երևան քաղաքի ավագանին որոշում է. 
1. Տալ համաձայնություն ՀՀ վաստակավոր երկրաբան, դոկտոր, պրոֆեսոր 

Սողոմոն Բալյանի հիշատակը հավերժացնող հուշատախտակը Հանրապետության 
փողոց   հ. 69  հասցեում փակցնելու համար։ 

ՏԵՂԵԿԱՆՔ – ՀԻՄՆԱՎՈՐՈՒՄ 
 

«ՍՈՂՈՄՈՆ ԲԱԼՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ ՀՈՒՇԱՏԱԽՏԱԿԻ 
 ՏԵՂԱԴՐՄԱՆ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ  

ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 
 

ՀՀ վաստակավոր երկրաբան, դոկտոր, պրոֆեսոր Սողոմոն Բալյանը ծնվել է 1917թ. 
Ալեքսանդրապոլում: 1935թ. ավարտել է  Ալեքսանդրապոլի միջնակարգ 
դպրոցը,  1940թ.՝ Երևանի պետական համալսարանի աշխարհաերկրաբանական 
ֆակուլտետը և աշխատանքի անցել Երևանի Նորագավթի միջնակարգ դպրոցում՝ որպես 
տնօրեն: 1941-1945թթ. մասնակցել է  Հայրենական մեծ պատերազմին։   
 1945թ. Սողոմոն Բալյանը գիտական աշխատանքի է անցել ՀԽՍՀ ԳԱ էկոնոմիկայի 
բնագավառում: 1949թ. տեղափոխվել է երկրաբանության ինստիտուտ, պաշտպանել 
թեկնածուական, 1967թ.` դոկտորական ատենախոսություն, 1968թ. ստացել պրոֆեսորի 
կոչում: 1951թ. աշխատել է ԵՊՀ-ում, 1969-1997թթ. եղել է ԵՊՀ քարտեզագրության և 
գեոմորֆոլոգիայի ամբիոնի հիմնադիր վարիչը:      
 Սողոմոն Բալյանը հեղինակ է շուրջ 120 գիտական հոդվածների, քարտեզների, 
մենագրությունների: Նա ուսումնասիրել է Հայկական լեռնաշխարհի և դրան հարող 
շրջանների կառուցվածքային ու կիրառական գեոմորֆոլոգիայի հիդրոերկրաբանության 
հարցերը։ Նրա գիտական ուսումնասիրութունները նվիրված են ռեգիոնալ 
գեոմորֆոլոգիայի հարցերին, լավատակ ջրերի խնդրին, պլեյստոցենյան 
սառցապատումներին, հնէաշխարհագրությանը, նորագույն տեկտոնիկային, կիրառական 
գեոմորֆոլոգիային և գեոմորֆոլոգիական քարտեզագրմանը: Նրա հետազոտությունների 
յուրատեսակ հանրագումարն է «Հայկական լեռնաշխարհի ու հարակից մարզերի 
կառուցվածքային գեոմորֆոլոգիան» (Երևան, 1969) աշխատությունը: Արժանացել է մի 
շարք պետական պարգևների և մրցանակների:             
 Սողոմոն Բալյանը մահացել է 2002թ. Երևանում:     
 Սողոմոն Բալյանի հիշատակը հավերժացնող հուշատախտակը Հանրապետության 
փողոց հ. 69 հասցեում փակցնելու վերաբերյալ միջնորդություններ են ներկայացվել 
Երևանի պետական համալսարանի, ՀՀ ԳԱԱ նախագահ Ռ. Մարտիրոսյանի, Երևանի 
ավագանու անդամ Ա. Խաչատրյանի և ընտանիքի կողմից:     
 Հաշվի առնելով վերոգրյալը և ղեկավարվելով Հայաստանի Հանրապետության 
կառավարության 1999 թվականի օգոստոսի 31-ի «Հայաստանի Հանրապետությունում 
պետական և հասարակական նշանավոր գործիչներին նվիրված հուշարձանների 
իրականացման կարգը հաստատելու մասին»  N 551  որոշմամբ հաստատված կարգի 2-րդ 
կետով՝ Երևան քաղաքի ավագանու քննարկմանն է ներկայացվում սույն որոշման 
նախագիծը։ 

ՏԵՂԵԿԱՆՔ 

 
«ՍՈՂՈՄՈՆ ԲԱԼՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ ՀՈՒՇԱՏԱԽՏԱԿԻ                  

ՏԵՂԱԴՐՄԱՆ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ 

ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 

 
«Սողոմոն Բալյանի հիշատակը հավերժացնող հուշատախտակի տեղադրման 

մասին» Երևան քաղաքի ավագանու որոշման նախագծի ընդունման առնչությամբ այլ 
իրավական ակտերի ընդունման անհրաժեշտություն չի առաջանում։  

 
 

ՏԵՂԵԿԱՆՔ 
 

«ՍՈՂՈՄՈՆ ԲԱԼՅԱՆԻ ՀԻՇԱՏԱԿԸ ՀԱՎԵՐԺԱՑՆՈՂ ՀՈՒՇԱՏԱԽՏԱԿԻ                
ՏԵՂԱԴՐՄԱՆ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ 

ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
«Սողոմոն Բալյանի հիշատակը հավերժացնող հուշատախտակի տեղադրման 

մասին» Երևան քաղաքի ավագանու որոշման նախագծի ընդունման կապակցությամբ 
Երևանի բյուջեի եկամուտներում և ծախսերում փոփոխություններ չեն սպասվում: 

